ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

_____ _________2013 թվականի թիվ ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՓԵՏՐՎԱՐԻ
26-Ի ԹԻՎ 256-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաս​տանի Հանրապետության կառավարությունը որոշում է.

1. Հայաստանի Հանրապետության կառավարության 2004 թվականի փետրվարի 26-ի «Մի շարք միջազգային պայմանագրերով նախատեսված հարկային, մաքսային և պար​տա​դիր այլ վճարների գծով արտոնությունների կիրառման կարգը հաստատելու մասին» թիվ 256-Ն որոշման 1-ին կետով հաստատված կարգում կատարել հետևյալ փոփոխությունները և լրա​ցումը`​

1) «Հայաստանի Հանրապետության ֆինանսների և էկոնոմիկայի» բառե​րը փոխա​րի​նել «Հայաստանի Հանրա​պե​տության ֆինանսների» բառերով,

2) 1-ին կետում «պայմա​​նագրերով» բառից հետո լրացնել «, ինչպես նաև Ավստրիայի Հանրա​​պետության կառա​​​​վա​​րու​թյան միջև կնքված` զարգացմանն ուղղված համագոր​ծակ​ցու​​թյան մասին համա​​ձայ​​​նագ​րով» բառերը,

3) 5-րդ կետում`

ա. «գ» ենթակետում «եկամտահարկ» բառը փոխարինել «եկամտային հարկ» բա​ռե​րով,
բ. ուժը կորցրած ճանաչել «դ» ենթակետը,

4)  8-րդ կետում, 8.1-8.2-րդ կետերում «եկամտահարկ» բառը` համա​պա​​​տաս​խան հոլո​​​​​վաձևերով, փոխարինել «եկամտային հարկ» բառերով` համա​պա​տաս​խան հոլո​վաձևե​րով,
5) 8.3-րդ կետը շարադրել հետևյալ խմբագ​​​​​րությամբ.

«Այն դեպքում, երբ Հայաստանի Հանրապետության ռեզիդենտ ֆիզիկական անձանց կող​մից ստացման ենթակա (պասիվ եկա​մուտների և (կամ քաղաքացիաիրավական պայ​մա​​​նագ​​րերի շրջանակներում ստաց​​ված եկա​​մուտ​ներից վճարման աղբյուրի մոտ հարկի պա​հում (գանձում չի իրականացվել, ապա նշյալ ֆիզիկական անձինք եկամտային հարկի գծով պար​տա​​​​վո​րու​​թյունները կատարում են «Եկամ​տա​յին հարկի մասին» Հայաստանի Հանրա​​​պետու​թյան օրենքի 13-րդ հոդվածի 3-րդ մասով սահմանված կարգով:», 

6) ուժը կորցրած ճանաչել 9.1 կետը:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվա​​​նից և տարածվում է 2013 թվականի հունվարի 1-ից հետո ծագած հարաբերությունների վրա, բացառությամբ 1-ին կետի 2-րդ ենթակետի, որը տարածվում է 2013 թվականի ապրիլի 1-ից հետո ծագած հարաբերությունների վրա:

Հիմնավորում
«Հայաստանի Հանրապետության կառավարության 2004 թվականի փետրվարի 26-ի 

թիվ 256-Ն որոշման մեջ փոփոխություններ և լրացում կատարելու մասին» Հայաստանի Հայաստանի կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակն է`
ա սահմա​նել Հայաստանի Հանրապետության կառավարության և Ավստրիայի Հան​րա​​​​​​​​պե​տու​թյան կառավարության միջև զարգացմանն ուղղված համագործակցության մասին համա​​​​ձայ​նագ​​​րով նախա​​տեսված հարկային, մաքսային և պարտադիր այլ վճարների գծով արտո​​​​նու​​թյուն​​​ների կիրառ​​ման կարգը,

բ կարգավորել եկամտային հարկի վճարման հետ կապված հարաբերությունները:

2. Կարգավորման հարաբերությունների ներկա վիճակը և առկա խնդիրները. 
2013 թվա​կանի ապրիլի 1-ից ուժի մեջ է մտել Հայաստանի Հանրա​պետու​թյան կառա​վա​րու​թյան և Ավստր​իայի Հանրա​պե​տու​թյան կառավարության միջև զարգաց​մանն ուղղ​ված համա​գոր​ծակ​ցու​թյան մասին համաձայնագիրը, որով համա​ձայ​​նա​գրի շրջանակ​նե​րում նախա​գ​ծերի իրա​կա​նա​ցումը հեշտացնելու նպա​​տա​կով նախատեսված է հարկային, մաք​սային և այլ պարտադիր վճար​ների գծով արտո​նու​թ​յուն​ների տրամադրում:
Մյուս կողմից, 2013 թվականի հունվարի 1-ից ուժը կորցրած են ճանաչվել «Եկամ​տա​​հար​կի մասին» և «Պարտ​ա​դիր սոցիալական ապահովության վճարների մասին» Հայաս​տանի Հանրա​​​​պե​տության օրենք​ները և 2013 թվականի հունվարի 1-ից ուժի մեջ է մտել «Եկամ​տային հար​կի մասին» Հայաս​տանի Հանրապետության օրենքը, սակայն Հայաս​տանի Հանրա​պե​տու​թյան կառա​վարության 2004 թվականի փետրվարի 26-ի թիվ 256-Ն որոշ​մամբ եկամտային հար​կի գծով արտոնությունների կիրառ​ման առանձ​նա​հատ​կու​թյուն​ներ սահմանված չեն:
Խնդիրը կայանում է նրանում, որ 

ա բացակայում են Հայաստանի Հանրա​պետու​թյան կառավարության և Ավստրիայի Հանրա​​​​​​​​պե​տու​թյան կառավարության միջև զարգաց​մանն ուղղված համագործակցության մասին համաձայնագրով նախատեսված արտոնությունների կիրառումը սահմանող ընթա​ցա​​կար​​​գերը,

բ Հայաստանի Հանրապետության կառավարության 2004 թվականի «Մի շարք միջազ​​​գա​​յին պայմանագրերով նախատեսված հարկային, մաքսային և պարտադիր այլ վճար​​​ների գծով արտոնությունների կիրառման կարգը հաստատելու մասին» թիվ 256-Ն որոշ​​մամբ եկամ​տա​յին հարկի գծով արտոնությունների կիրառման առանձ​նա​հատկու​թյուն​ներ սահման​ված չեն: 

3. Կարգավորման առարկան. Նախագծի կարգավորման առարկան`
ա Հայաստանի Հանրա​պետու​թյան կառավարության և Ավստրիայի Հանրա​​​​պե​տու​թյան կառա​​​​վարության միջև զարգաց​մանն ուղղված համագործակցության մասին համա​ձայ​նագրով նախա​​​​տես​ված արտոնությունների կիրառման կարգն է, 

բ Հայաստանի Հանրապետության կառա​վարության 2004 թվականի փետրվարի 26-ի թիվ 256-Ն որոշմամբ սահմանված հարկային, մաքսային և պարտադիր այլ վճարների գծով արտո​​նու​թյուն​ների կիրառման շրջանակն է: 
4. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​ման արդ​յուն​​քում ակնկալվում է`

ա ստեղծել համապատասխան օրենսդրական դաշտ Հայաստանի Հանրա​պետու​թյան կառա​​​​վա​րու​​թյան և Ավստրիայի Հանրա​​​​պե​տու​թյան կառա​​վարության միջև զարգաց​մանն ուղղված համա​գոր​ծակ​ցության մասին համաձայնագրով նախա​​տես​ված արտոնու​թյուն​​ների կիրառ​ման համար,

բ Հայաստանի Հանրապետության կառա​վարության 2004 թվականի փետրվարի 26-ի թիվ 256-Ն որոշմամբ սահմանված հարկային, մաքսային և պարտադիր այլ վճարների գծով արտո​​նու​թյուն​նե​րի կարգը համապատասխանեցնել գործող օրենսդրությանը:
Տեղեկանք
«Հայաստանի Հանրապետության կառավարության 2004 թվականի փետրվարի 26-ի
թիվ 256-Ն որոշման մեջ փոփոխություններ և լրացում կատարելու մասին» Հայաստանի Հայաստանի կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության կառավարության 2004 թվականի փետրվարի 26-ի  թիվ 256-Ն որոշման մեջ փոփոխություններ և լրացումներ կատարելու մասին» Հայաստանի Հայաս​տանի կառավարության որոշման նախագծի ընդուն​​​​​​ման առն​չու​թյամբ այլ իրավական ակտերի ընդուն​ման անհրաժեշ​տու​թյուն չի առաջանա:
Եզրակացություն
«Հայաստանի Հանրապետության կառավարության 2004 թվականի փետրվարի 26-ի
թիվ 256-Ն որոշման մեջ փոփոխություններ և լրացում կատարելու մասին» Հայաստանի Հայաստանի կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին
«Հայաստանի Հանրապետության կառավարության 2004 թվականի փետրվարի 26-ի թիվ 256-Ն որոշման մեջ փոփոխություններ և լրացումներ կատարելու մասին» Հայաստանի Հայաս​տանի կառավարության որոշման նախագծի ընդուն​​​​​​​մամբ պե​տա​կան եկա​​մուտ​ների էական նվա​զե​​ցում կամ ծախ​​​​սերի ավե​​լա​​​ցում տեղի չի ունե​նա:

ԱՄՓՈՓԱԹԵՐԹ

«Հայաստանի Հանրապետության կառավարության 2004 թվականի փետրվարի 26-ի թիվ 256-Ն որոշման մեջ փոփոխություններ և լրացումներ կատարելու մասին» Հայաստանի Հայաստանի կառավարության որոշման նախագծի
վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ԿԱ պետական եկամուտների կոմիտե


	Առաջարկվում է նախագծի 1-ին կետի 5-րդ ենթակետում «օրենքով սահմանված ընդհանուր կարգով» բառերը փոխարինել «օրենքի 13-րդ հոդվածի 3-րդ մասով սահմանված կարգով» բառերը: 
	Ընդունվել է: 
	Նախագծում կատարվել է համապատասխան փոփոխություն:  








